
তথ্যবিবরণী                                                                                      নম্বর : ১৬২৩
টেলিভিশনে স্ক্রল আকারে প্রচারের জন্য 
সকল ইলেকট্রনিক মিডিয়া
ঢাকা, ৫ বৈশাখ (১৮ এপ্রিল):  
সরকারি-বেসরকারি টিভি চ্যানেলসহ সকল ইলেকট্রনিক মিডিয়ায় নিম্নোক্ত বার্তাটি স্ক্রল আকারে প্রচারের জন্য অনুরোধ করা হলো :


মূলবার্তা :

‘সরকারি প্রাথমিক বিদ্যালয়ের শিক্ষক নিয়োগ কার্যক্রম সম্পূর্ণ স্বচ্ছতা ও নিরপেক্ষতার সাথে সম্পন্ন করা হয়। কেউ অর্থের বিনিময়ে চাকরি দেয়ার প্রলোভন দেখালে তাকে নিকটস্থ থানায় সোপর্দ করুন’-প্রাথমিক শিক্ষা অধিদপ্তর। 

#
তুহিন/নাইচ/সঞ্জীব/আব্বাস/২০২২/২১০৫ ঘণ্টা 
তথ্যবিবরণী                                                                                                নম্বর : ১৬২২
এ বছর আরো সুন্দর ও নির্বিঘ্ন হজ ব্যবস্থাপনার লক্ষ্যে পূর্ণ প্রস্তুতি নেয়া হয়েছে
                                                                            -- ধর্ম প্রতিমন্ত্রী
ঢাকা, ৫ বৈশাখ (১৮ এপ্রিল) :


ধর্ম প্রতিমন্ত্রী মোঃ ফরিদুল হক খান বলেছেন, প্রধানমন্ত্রী শেখ হাসিনার নেতৃত্বে উন্নত হজ ব্যবস্থাপনার ধারাবাহিকতায় এ বছর আরো সুন্দর, নিরাপদ ও নির্বিঘ্ন হজ ব্যবস্থাপনার লক্ষ্যে পূর্ব প্রস্তুতি নেয়া হয়েছে। সংশ্লিষ্ট সকল মন্ত্রণালয়, দপ্তর, সংস্থাকে এ বিষয়ে প্রয়োজনীয় ব্যবস্থা গ্রহণের নির্দেশ প্রদান করা হয়েছে।

প্রতিমন্ত্রী আজ পুলিশ কনভেশন হল, রমনা, ঢাকায় হজ এজেন্সিস এসোসিয়েশন অভ্ বাংলাদেশ (হাব) আয়োজিত আলোচনা ও ইফতার মাহফিলে প্রধান অতিথির বক্তৃতায় এসব কথা বলেন। 


প্রতিমন্ত্রী বলেন, বৈশ্বিক মহামারি কোভিড-১৯ করোনা মহামারি উত্তর পরিস্থিতিতে সৌদি আরবের সিদ্ধান্ত অনুসারে বাংলাদেশ হতে এ বছর  ৫৭ হাজার ৮ শত ৫৬ জন হজযাত্রী হজে গমন করতে পারবেন। তিনি বলেন, সৌদি-বাংলাদেশ হজ চুক্তি সম্পাদনের পর মন্ত্রিপরিষদ কর্তৃক অনুমোদিত হজ প্যাকেজ ঘোষণা করা হবে। সেখানে  হজযাত্রী, হজ এজেন্সি, সংশ্লিষ্ট সকল  মন্ত্রণালয়, দপ্তর ও সংস্থার করণীয় বিষয়ে সুনির্দিষ্ট নির্দেশনা প্রদান করা হবে। তিনি আরো বলেন, হজ ব্যবস্থাপনাকে আরো সুন্দর, সুশৃঙ্খল ও উন্নত করতে ইতোমধ্যে হজ আইন প্রণয়ন  করা হয়েছে, যেখানে হজযাত্রীসহ সংশ্লিষ্টদের  স্বার্থ সংরক্ষণ করা হয়েছে। হজ ব্যবস্থাপনায় অনিয়মকারীদের উপযুক্ত শাস্তির বিধান রাখা হয়েছে।  হজের আইনের অধীনে বিধিমালা চূড়ান্ত করা হচ্ছে।

বিশেষ অতিথির বক্তৃতায় বেসরকারি বিমান পরিবহন ও পর্যটন প্রতিমন্ত্রী মোঃ মাহবুব আলী বলেন, হজযাত্রীদের  নিরাপদ, নির্বিঘ্ন যাতায়াত নিশ্চিত করতে তাঁর মন্ত্রণালয়ের পূর্ণ প্রস্তুতি রয়েছে। তিনি বলেন, এ বছর সৌদি আরব অংশের  শতভাগ হজযাত্রীর ইমিগ্রেশন বাংলাদেশে সম্পন্ন করা হবে। 


হজ এজেন্সিস এসোসিয়েশন অভ্ বাংলাদেশ (হাব) এর সভাপতি এম শাহাদাত হোসাইন তসলিমের সভাপতিত্বে অনুষ্ঠিত সভায় আরো বক্তব্য রাখেন ধর্ম বিষয়ক মন্ত্রণালয়ের সচিব কাজী এনামুল হাসান, বেসরকারি বিমান চলাচল কর্তৃপক্ষের চেয়ারম্যান এয়ার ভাইস মার্শাল এম মুফিদুর রহমান প্রমুখ।  

#

আনোয়ার/পাশা/নাইচ/সঞ্জীব/জয়নুল/২০২২/২০৪০ঘণ্টা 

তথ্যবিবরণী                                                                                                    নম্বর : ১৬২১ 
ভবিষ্যতের স্বপ্ন দেখিয়ে জাতিকে এগিয়ে নেবে সাংবাদিকরা
                                      ----তথ্য ও সম্প্রচার মন্ত্রী
ঢাকা, ৫ বৈশাখ (১৮ এপ্রিল): 

দেশের সাফল্য তুলে ধরে ভবিষ্যতের স্বপ্ন দেখিয়ে জাতিকে এগিয়ে নিতে সাংবাদিকদের প্রতি আহ্বান জানিয়েছেন তথ্য ও সম্প্রচার মন্ত্রী এবং আওয়ামী লীগের যুগ্ম সাধারণ সম্পাদক ড. হাছান মাহ্‌মুদ।
আজ রাজধানীতে জাতীয় প্রেসক্লাবে চট্টগ্রাম বিভাগ সাংবাদিক ফোরাম, ঢাকা (চবিসাফ) আয়োজিত ইফতার ও আলোচনা অনুষ্ঠানে প্রধান অতিথির বক্তৃতায় মন্ত্রী এ আহ্বান জানান। 

হাছান মাহ্‌মুদ বলেন, করোনার ক্রান্তিকাল পরবর্তী সময়ে ইউক্রেন যুদ্ধের কারণে সমগ্র বিশ্বে যে অস্থিরতা বিরাজ করছে, সেই সুযোগ নিয়ে বাংলাদেশেও নানাভাবে অস্থিরতা তৈরির অপচেষ্টা চলছে। এর মধ্যেও সম্প্রতি প্রকাশিত বিশ্বব্যাংকের প্রতিবেদনে বলা হয়েছে, ২০২০ সালের তুলনায় বাংলাদেশে ২০২১ সালে দারিদ্র্য শূন্য দশমিক ৬ শতাংশ কমেছে। দারিদ্র্য যেখানে আগে ১২ দশমিক ৫ শতাংশ ছিল সেটি এখন ১১ দশমিক ৯ শতাংশে দাঁড়িয়েছে। এবং করোনা মোকাবিলা করে বাংলাদেশের অর্থনীতি ঘুরে দাঁড়িয়েছে। 

আওয়ামী লীগের যুগ্ম সাধারণ সম্পাদক ড. হাছান বলেন, বিশ্বব্যাংক এতো যাচাই-বাছাই করে রিপোর্ট করে, তারপরও তারা যে আমাদের প্রশংসা করেছে, বিশ্বের অস্থিরতার মধ্যেও বাংলাদেশ যে অকল্পনীয় প্রবৃদ্ধি অর্জন করছে এবং ক্রমাগতভাবে দারিদ্র্য হার কমছে-এ বিষয়গুলো তুলে ধরার জন্য সাংবাদিকদের অনুরোধ জানাই। কারণ সাফল্যের চিত্র আমাদের ভবিষ্যতের স্বপ্ন দেখায় আর স্বপ্নহীন মানুষ যেমন এগুতে পারে না, স্বপ্নহীন জাতিও এগুতে পারে না। সরকারের সমালোচনা থাকবে, কিন্তু পাশাপাশি জাতিকে এগিয়ে নিতে সাফল্যের চিত্রও তুলে ধরতে হবে। 

তথ্য ও সম্প্রচার মন্ত্রী বলেন, সাংবাদিকরা সমাজের বিবেক। সাংবাদিকরা তাদের লেখনীর মধ্যে দিয়ে সমাজকে সঠিক খাতে প্রবাহিত করতে পারে, সমাজের তৃতীয় নয়ন খুলে দিতে পারে, দায়িত্বশীলদেরকে আরো দায়িত্ববান করতে পারে। আমাদের স্বাধিকার আদায়ের আন্দোলন থেকে শুরু করে স্বাধীনতা সংগ্রাম, মুক্তিযুদ্ধ এবং স্বাধীনতা উত্তরকালে দেশ গঠনেও সাংবাদিকরা অসামান্য ভূমিকা রেখেছে। 

চবিসাফ, ঢাকার সভাপতি শাহীন-উল-ইসলাম চৌধুরীর সভাপতিত্বে ও মহাসচিব আইয়ুব ভুঁইয়ার সঞ্চালনায় সংসদ সদস্য ও জাতীয় প্রেসক্লাবের সাবেক সভাপতি মুহম্মদ শফিকুর রহমান, আওয়ামী লীগের উপ-প্রচার সম্পাদক আমিনুল ইসলাম আমিন, একাত্তর টিভি'র ব্যবস্থাপনা পরিচালক মোজাম্মেল বাবু, সিনিয়র সাংবাদিক মঞ্জুরুল আহসান বুলবুল, আবদুল জলিল ভুঁইয়া, জাতীয় প্রেসক্লাব সভাপতি ফরিদা ইয়াসমিন, সাধারণ সম্পাদক ইলিয়াস খান, ফেডারেল সাংবাদিক ইউনিয়ন  সভাপতি ওমর ফারুক, ঢাকা সাংবাদিক ইউনিয়ন সভাপতি সোহেল হায়দার চৌধুরী, সাধারণ সম্পাদক আকতার হোসেন, ঢাকা রিপোর্টার্স ইউনিটির সাধারণ সম্পাদক নূরুল ইসলাম হাসিব প্রমুখ অনুষ্ঠানে অংশ নেন। 

#
আকরাম/পাশা/সঞ্জীব/আব্বাস/২০২২/২০২৯ ঘণ্টা
তথ্যবিবরণী                                                                                                     নম্বর : ১৬২০
বাংলাদেশ-সিঙ্গাপুর কূটনৈতিক সম্পর্কের সুবর্ণজয়ন্তীতে দ্বিপাক্ষিক 
সহযোগিতা আরো নিবিড় ও বেগবান করার অঙ্গীকার
ঢাকা, ৫ বৈশাখ (১৮ এপ্রিল): 

আজ সকালে সিঙ্গাপুরে বাংলাদেশ ও সিঙ্গাপুরের পররাষ্ট্রমন্ত্রী পর্যায়ের কূটনৈতিক বৈঠক অনুষ্ঠিত হয়েছে। বৈঠকে বাংলাদেশের পররাষ্ট্রমন্ত্রী ড. এ কে আব্দুল মোমেন এবং সিঙ্গাপুরের পররাষ্ট্রমন্ত্রী ড. ভিভিয়ান বালাকৃষ্ণান নিজ নিজ সরকারের প্রতিনিধিত্ব করেন। অত্যন্ত সৌহার্দ্যপূর্ণ পরিবেশে অনুষ্ঠিত এ বৈঠকে বাংলাদেশ-সিঙ্গাপুর কূটনৈতিক সম্পর্ক স্থাপনের সুবর্ণজয়ন্তীতে দু'দেশের পররাষ্ট্রমন্ত্রী দ্বিপাক্ষিক সহযোগিতা আরো নিবিড় ও বেগবান করার অঙ্গীকার পুনর্ব্যক্ত করেন। ঘণ্টাব্যাপী বৈঠকে তাঁরা গুরুত্বপূর্ণ দ্বিপাক্ষিক, আঞ্চলিক ও বৈশ্বিক ইস্যু নিয়ে আলোচনা করেন। এ বৈঠকে বাংলাদেশের পক্ষে সিঙ্গাপুরে নিযুক্ত বাংলাদেশের হাইকমিশনার মোঃ তৌহিদুল ইসলাম, এনডিসি, পররাষ্ট্র মন্ত্রণালয়ের মহাপরিচালক (দক্ষিণ-পূর্ব এশিয়া) মোঃ নাজমুল হুদা, পরিচালক (পররাষ্ট্র মন্ত্রীর দপ্তর)-সহ হাইকমিশনের কর্মকর্তাবৃন্দ উপস্থিত ছিলেন।
সিঙ্গাপুর সরকারের পক্ষে উপস্থিত ছিলেন সেদেশের পররাষ্ট্র মন্ত্রণালয়ের দক্ষিণ এশিয়া উইং-এর মহাপরিচালক গিলবার্ট ওহ্‌ এবং বাংলাদেশে নিযুক্ত সিঙ্গাপুরের হাইকমিশনার ডেরেক লোহ্‌। কোভিড মহামারি শুরুর পরে বন্ধুপ্রতিম দুই দেশের মধ্যে সরকারের মন্ত্রী পর্যায়ে এটাই প্রথম বৈঠক। উল্লেখ্য, সিঙ্গাপুর সরকারের আমন্ত্রণে বাংলাদেশের পররাষ্ট্রমন্ত্রী ড. মোমেন তিনদিনের সরকারি সফরে বর্তমানে সিঙ্গাপুরে অবস্থান করছেন।
 

বৈঠকে বাংলাদেশের পররাষ্ট্রমন্ত্রী রোহিঙ্গা সমস্যা নিরসনে মিয়ানমারের ওপর আন্তর্জাতিক চাপ অব্যাহত রাখতে এবং আসিয়ান ফোরামে সেক্টরাল ডায়ালগ্‌ পার্টনার হিসেবে বাংলাদেশের অন্তর্ভুক্তি ত্বরান্বিত করতে সিঙ্গাপুর সরকারের সহায়তা কামনা করেন। এ প্রেক্ষিতে সিঙ্গাপুরের পররাষ্ট্র মন্ত্রী ড. ভিভিয়ান বালাকৃষ্ণান উভয় ক্ষেত্রেই তাঁর সরকারের অকুণ্ঠ সমর্থনের কথা জানান। ন্যাশনাল ইউনিভার্সিটি সিঙ্গাপুর কর্তৃক জাতির পিতা বঙ্গবন্ধু শেখ মুজিবুর রহমানের নামে বিশেষ অ্যাওয়ার্ড চালুকরণের সাম্প্রতিক সিদ্ধান্তে পররাষ্ট্রমন্ত্রী ড. মোমেন সিঙ্গাপুরের সরকার ও জনগণের প্রতি কৃতজ্ঞতা প্রকাশ করেন। বাংলাদেশ ও সিঙ্গাপুর বন্ধুপ্রতিম দুই দেশের কূটনৈতিক সম্পর্কের ৫০তম বার্ষিকী উপলক্ষ্যে বাণিজ্য ও বিনিয়োগ সম্প্রসারণে দ্রুততম সময়ে চলমান ফ্রি ট্রেড এগ্রিমেন্ট বিষয়ক নেগোসিয়েশন সমাপ্ত করে এ চুক্তি স্বাক্ষর সম্পন্নকরণ, ছাত্র ও পেশাদার পর্যায়ে প্রশিক্ষণ ও অভিজ্ঞতা বিনিময়ের উদ্দেশ্যে বিভিন্ন স্কলারশিপ ও বৃত্তি চালুকরণ, খাদ্য নিরাপত্তা অর্জনে কারিগরি ও প্রযুক্তিগত সহায়তা প্রদান, সিঙ্গাপুরে বাংলাদেশের কৃষিজাত পণ্যের রপ্তানি বৃদ্ধিকরণ, জলবায়ু পরিবর্তনের প্রভাব মোকাবেলা করে টেকসই উন্নয়ন লক্ষ্যমাত্রা অর্জনে পারস্পরিক সহযোগিতা অব্যাহত রাখা, সিঙ্গাপুরে বাংলাদেশি শ্রমিকদের নতুন কর্মসংস্থান সৃষ্টি, ন্যূনতম মজুরি নিশ্চিতকরণ ও স্বার্থসংরক্ষণসহ বিবিধ দ্বিপাক্ষিক বিষয়ে তাঁরা বিস্তারিত আলোচনা করেন। সিঙ্গাপুরের পররাষ্ট্রমন্ত্রী ড. ভিভিয়ান বালাকৃষ্ণান এসকল বিষয়ে সিঙ্গাপুর সরকারের সর্বোচ্চ সহযোগিতার আশ্বাস প্রদান করেন। 

পররাষ্ট্রমন্ত্রী ড. মোমেন সিঙ্গাপুরের পররাষ্ট্রমন্ত্রীকে চলতি বছরে তাঁর সুবিধাজনক সময়ে বাংলাদেশ সফরের আমন্ত্রণ জানান। সিঙ্গাপুরের পররাষ্ট্রমন্ত্রী সম্ভাব্য দ্রুততম সময়ে বাংলাদেশ সফরের ইচ্ছার কথা জানান।
#
মোহসিন/নাইচ/মোশারফ/আব্বাস/২০২২/২০৫১ ঘণ্টা

ত্রাণ প্রতিমন্ত্রীর সাথে ইউনিসেফের প্রতিনিধি দলের সাক্ষাৎ

ঢাকা, ৫ বৈশাখ (১৮ এপ্রিল) :


দুর্যোগ ব্যবস্থাপনা ও ত্রাণ প্রতিমন্ত্রী ডাঃ মোঃ এনামুর রহমানের সাথে আজ বাংলাদেশ সচিবালয়ে তাঁর অফিসকক্ষে ইউনিসেফের দক্ষিণ এশিয়া বিষয়ক আঞ্চলিক পরিচালক George Laryea Adjei-এর নেতৃত্বে তিন সদস্যের একটি প্রতিনিধিদল সাক্ষাৎ করে।


সাক্ষাৎকালে কক্সবাজারের শরণার্থী ও তাদের শিশুদের লেখাপড়া, ক্যাম্পসমূহের পরিবেশ, আইনশৃঙ্খলা পরিস্থিতি এবং ভাসানচরে বসবাসরত রোহিঙ্গা শরণার্থীদের কক্সবাজারের বিভিন্ন ক্যাম্পে বসবাসরত আত্মীয়স্বজনের সাথে দেখা সাক্ষাৎ করার বিষয় নিয়ে আলোচনা হয়।


সাক্ষাৎকালে প্রতিমন্ত্রী বলেন, রোহিঙ্গা জনগোষ্ঠী তাদের নিজ দেশে প্রত্যাবর্তনের পর যাতে হাতে-কলমে কাজ করে জীবিকা নির্বাহ করতে পারে সে লক্ষ্যে তাদেরকে কারিগরি ও অন্যান্য বিষয়ে লেখাপড়ার ওপর গুরুত্ব দিয়ে সরকার কাজ করছে। তিনি বলেন, কক্সবাজারের রোহিঙ্গা ক্যাম্পে প্রতি বছর হাজার হাজার নতুন শিশু জন্ম নিচ্ছে, এসব শিশুকে তাদের মাতৃভাষায় শিক্ষা দেওয়া হচ্ছে যেন তারা নিজ দেশে প্রত্যাবর্তনের পর নিজেদেরকে মিয়ানমারের শিক্ষা ব্যবস্থার সাথে খাপ খাওয়াতে পারে। শিক্ষা প্রতিষ্ঠান ও শিক্ষকের সংখ্যা বৃদ্ধির বিষয়ে আলোচনার প্রেক্ষিতে প্রতিমন্ত্রী এ বিষয়ে প্রয়োজনীয় ব্যবস্থা নেয়া হবে বলে জানান।


প্রতিমন্ত্রী বলেন, নোয়াখালীর ভাসানচরে বসবাসরত রোহিঙ্গা শরণার্থীরা যাতে কক্সবাজারের বিভিন্ন ক্যাম্পে বসবাসরত আত্মীয়স্বজনের সাথে যোগাযোগ ও দেখা- সাক্ষাৎ করতে পারে সেজন্য সরকার প্রয়োজনীয় ব্যবস্থা গ্রহণ করবে।


প্রতিনিধি দলের নেতা বাংলাদেশ কর্তৃক রোহিঙ্গাদের মাতৃভাষায় কারিগরিসহ শিক্ষার ব্যবস্থা নেওয়ায় সরকারের প্রশংসা করেন। তিনি বলেন, রোহিঙ্গা শরণার্থীদের বাংলাদেশে আশ্রয় দিয়ে সরকার যে মানবিকতার পরিচয় দিয়েছে তা সারা বিশ্বে প্রশংসিত ।


এসময় মন্ত্রণালয়ের সচিব মোঃ কামরুল হাসান উপস্থিত ছিলেন।

#

 সেলিম/পাশা/মোশারফ/জয়নুল/২০২২/১৭৫০ঘণ্টা

Handout                                                                                                         Number : 1618

BD New Delhi mission observes Mujibnagar Day
New Delhi, India 18 April 2022 :

Yesterday was the historic Mujibnagar Day. The Bangladesh High Commission in New Delhi observed the day with dignity.

Bangladesh High Commissioner to India Muhammad Imran paid homage to the portrait of Bangabandhu Sheikh Mujibur Rahman with flowers at the Mission on the occasion. High Commission officials and staffs were present at the time.

To mark the Day the Bangladesh High Commission organized a discussion meeting today at Bangabandhu Hall of the Chancery. The meeting was presided over by High Commissioner Muhammad Imran.

On his speech, Bangladesh High Commissioner paid tributes to Bangabandhu, the greatest Bengali of all times, the four national leaders, Syed Nazrul Islam, Tajuddin Ahmed, Capt. Mansur Ali and AHM Kamruzzaman. He highlighted the significance of Mujibnagar Day and said the Mujibnagar government has played a historic role in the freedom struggle of Bangladesh. Muhammad Imran, in his speech, said that we have achieved an independent state an independent nation and a constitution because of Bangabandhu’s historic leadership which is the pride of Bengali nation.

The Mujibnagar Day messages of President Md. Abdul Hamid and Prime Minister Sheikh Hasina were read out by Deputy High Commissioner Md. Nural Islam and Minister (Press) Shaban Mahmood respectively.

A documentary on the historic Mujibnagar Day was screened and a special prayer was offered for the progress and development of the country.
#

Shaban Mahamood/Pasha/Rahat/Mosharaf/Joynul/2022/1730 hours
Handout                                                                                                         Number : 1617

Bangladesh strongly condemns Israeli attack at Al-Aqsa Mosque Compound

Dhaka, 18 April 2022 :


Bangladesh strongly condemns the violence unleashed against innocent worshippers and civilians at the Holy Al-Aqsa Mosque Compound in occupied East Jerusalem by occupying Israeli forces in the early morning of 15 April 2022. Bangladesh expresses deep concern over the violations of basic civil norms, international human rights laws and international accords by the Israeli forces which has invoked sympathy of millions of oppressed people around the world. 


Bangladesh believes that the freedom of religion is a fundamental human right which must be upheld and the right of practicing religious rituals particularly in the holy month of Ramadan must be ensured. 


Bangladesh urges the international community to take sustained measures to end such kind of attacks, cease detaining and hindering the medical treatment to the wounded civilians and to end the heinous actions in the occupied territories.


Bangladesh firmly supports the inalienable rights of the people of Palestine for a sovereign and independent homeland and reaffirms its position in favor of establishing an independent state of Palestine on the basis of two-state solution. 


Bangladesh also reiterates its position that a lasting solution to the Palestine issue would be possible only with the engagement of both sides in cordial dialogue and calls upon all parties to work towards this end.

#

Mohsin/Pasha/Rahat/Mosharaf/Joynul/2022/1640 hours

কোভিড-১৯ সংক্রান্ত সর্বশেষ প্রতিবেদন 
ঢাকা, ৫ বৈশাখ (১৮ এপ্রিল) : 

স্বাস্থ্য অধিদপ্তর এবং রোগতত্ত্ব, রোগ নিয়ন্ত্রণ ও গবেষণা ইনস্টিটিউট (আইইডিসিআর)-এর তথ্যানুযায়ী গতকাল রবিবার সকাল ৮টা থেকে সোমবার সকাল ৮টা পর্যন্ত ২৪ ঘণ্টায় দেশে ৩৬ জনের শরীরে করোনা সংক্রমণ পাওয়া গেছে। নমুনা পরীক্ষার বিপরীতে রোগী শনাক্তের হার শূন্য দশমিক ৬৭ শতাংশ। এ সময় ৫ হাজার ৪০৭ জনের নমুনা পরীক্ষা করা হয়েছে।      
গত ২৪ ঘণ্টায়  মারা গেছে ২ জন। এ পর্যন্ত ২৯ হাজার ১২৬ জন করোনায় মৃত্যুবরণ করেছেন। করোনা ভাইরাস আক্রান্তদের মধ্যে এখন পর্যন্ত সুস্থ হয়েছেন ১৮ লাখ ৯১ হাজার ১৯৭ জন।

# 
জাকির/পাশা/মোশারফ/রেজাউল/২০২২/১৬২৮ ঘণ্টা 
তথ্যবিবরণী                                           

বহির্বিশ্বে বাংলাদেশের প্রথম পতাকা উত্তোলন দিবস পালিত হলো
কলকাতা, ৫ বৈশাখ (১৮ এপ্রিল) :   
বাংলাদেশের পতাকা বিদেশে যে মিশনে প্রথম উত্তোলিত হয়েছিল ১৯৭১ সালের ১৮ এপ্রিল দুপুর ১২ টা ৪১ মিনিটে কলকাতার সেই মিশনেই চমকপ্রদভাবে পতাকা উত্তোলিত হলো আজ। ১৯৭১ সালের ১৭ এপ্রিল কুষ্টিয়ার বৈদ্যনাথ তলায় (বর্তমান মুজিবনগর) বাংলাদেশের প্রথম সরকার শপথ নেয়ার পরদিনই কলকাতায় পাকিস্তানের মিশন বাংলাদেশ মিশন হিসেবে আত্মপ্রকাশ করে।
আজ বাংলাদেশের জাতীয় পতাকা নিয়ে কর্মকর্তাবৃন্দ কলকাতাস্থ উপহাইকমিশনের চারদিকে প্রদক্ষিণ করে। পতাকার চার কোনায় চার উইং প্রধান প্রথম সচিব (বাণিজ্যিক) মোঃ শামসুল আরিফ, প্রথম সচিব (প্রেস) রঞ্জন সেন, কাউন্সিলর (কন্স্যুলার) মোঃ বশির উদ্দিন ও কাউন্সিলর (শিক্ষা ও ক্রীড়া) রিয়াজুল ইসলাম এবং মাঝে পতাকা ধরে ছিলেন উপহাইকমিশনার আন্দালিব ইলিয়াস। তাদের সাঙ্গে অংশ নেন কাউন্সিলর (রাজনৈতিক) সিকদার মোহাম্মদ আশরাফুর রহমান এবং দূতালয় প্রধান মিজ শামীমা ইয়াসমীন স্মৃতি, প্রথম সচিব (রাজনৈতিক-২) মিজ সানজিদা জেসমিন, দ্বিতীয় সচিব (কন্স্যুলার) রাসেল জমাদার, তৃতীয় সচিব (রাজনৈতিক) শেখ মারেফাত তারিকুল ইসলাম। এরপর জাতীয় সংগীতের সাথে উপহাইকমিশনার পতাকা উত্তোলন করেন।
উল্লেখ্য, ১৯৭১ সালের ১৮ এপ্রিল কলকাতায় পাকিস্তানের উপদূতাবাসে কর্মরত মিশন প্রধান এম হোসেন আলী ৬৫ জন বাঙালি কর্মকর্তা-কর্মচারীসহ বাংলাদেশের প্রতি আনুগত্য ঘোষণা করে পাকিস্তানের পতাকা নামিয়ে বাংলাদেশের পতাকা উত্তোলন করেছিলেন এবং পরবর্তীতে তাঁরা মুজিবনগর সরকারের নির্দেশনায় মিশন পরিচালনা করেছিলেন। কলকাতা মিশনের পতাকা উত্তোলন বহির্বিশ্বে আরও কয়েকটি মিশন অনুসরণ করে। এ ঘটনা নিয়ে ১৯৭১ সালের ১৯ এপ্রিল কলকাতার সকল পত্রিকায় সচিত্র প্রতিবেদন প্রকাশিত হয়, যা সারাবিশ্বে সাড়া ফেলে।
#

রঞ্জন সেন/পাশা/মোশারফ/রেজাউল/২০২২/১৬৩৫ ঘণ্টা

তথ্যবিবরণী                                           
                                                                              নম্বর : ১৬১৪ 
যাত্রীদের সেবার মান নিশ্চিত করতে হবে
                      - এনামুল হক শামীম
ঢাকা, ৫ বৈশাখ (১৮ এপ্রিল) :   
পানি সম্পদ উপমন্ত্রী একেএম এনামুল হক শামীম বলেছেন, ইদুল ফিতর আসন্ন, লঞ্চ যাত্রীদের সেবার মান বাড়ানোর লক্ষ্যে সরকার কাজ করছে। যাত্রীদের কোন প্রকার হয়রানি না হয় সেদিকে লক্ষ্য রাখতে হবে। তাই লঞ্চ মালিকসহ সংশ্লিষ্টদেরকে যাত্রীদের সেবার গুণগতমান নিশ্চিত করতে হবে। কেন্টিনে খাবারের গুণগতমান ঠিক রেখে সুলভমূল্যে বিক্রি করতে হবে। অতিরিক্ত যাত্রী নিয়ে লঞ্চ চলাচল করা যাবে না। এ বিষয়ে লঞ্চ মালিকসহ সংশ্লিষ্টদের বিশেষ নজরদারি রাখতে হবে। 
আসন্ন ইদুল ফিতর উপলক্ষ্যে আজ ঢাকায় পানি ভবনে শরীয়তপুরের সকল লঞ্চ মালিকদের সাথে মতবিনিময়কালে উপমন্ত্রী এসব কথা বলেন।
যাত্রীদের উদ্দেশ্য উপমন্ত্রী বলেন, সময়ের চেয়ে জীবনের মূল্য অনেক বেশি। তাই তাড়াহুড়ো করে লঞ্চে ভ্রমণ না করতে ও যাত্রীদেরকে সচেতন হওয়ার আহ্বান জানান তিনি। এছাড়াও কোনো সমস্যা হলে যাত্রীদেরকে সংশ্লিষ্টদের জানানো এবং কর্তৃপক্ষকে তাৎক্ষণিক ব্যবস্থা গ্রহণে নির্দের্শনা দেন তিনি। 
এনামুল হক শামীম বলেন, প্রধানমন্ত্রী শেখ হাসিনার নেতৃত্বে উন্নয়নের সকল সূচকে দেশ এগিয়ে যাচ্ছে। নৌপরিবহন খাতেও অভূতপূর্ব উন্নয়ন হচ্ছে। এ খাতকে আরো আধুনিক করতে নৌপরিবহন মন্ত্রণালয় কাজ করে যাচ্ছে। এক্ষেত্রে সংশ্লিষ্ট কর্তৃপক্ষ, লঞ্চ মালিক, ইজারাদার ও স্থানীয় জনপ্রতিনিধিসহ সকলকে ঐক্যবদ্ধভাবে কাজ করতে হবে। 
মতবিনিময় সভায় উপস্থিত ছিলেন সংসদ সদস্য এইচ এম ইব্রাহিম ও মেরিনা জাহান কবিতা। 

#
গিয়াস/অনসূয়া/রবি/আসমা/২০২২/১৪৫৫ ঘণ্টা 
তথ্যবিবরণী                                           
                                                                              নম্বর : ১৬১৩ 
কৃষক লীগের ৫০তম প্রতিষ্ঠাবার্ষিকী বাংলাদেশ বেতারে সরাসরি সম্প্রচার
ঢাকা, ৫ বৈশাখ (১৮ এপ্রিল) :  

আগামী ২০ এপ্রিল বুধবার সকাল ১১ টায় ঢাকায় কৃষিবিদ ইনস্টিটিউশনে বাংলাদেশ কৃষক লীগের ৫০তম প্রতিষ্ঠাবার্ষিকী অনুষ্ঠিত হবে। প্রধানমন্ত্রী শেখ হাসিনা গণভবন থেকে ভিডিও কনফারেন্সিং এর মাধ্যমে প্রধান অতিথি হিসেবে উক্ত অনুষ্ঠানে অংশগ্রহণ করবেন। 


অনুষ্ঠানটি DSNG/বিটিসিএল লাইনের মাধ্যমে বাংলাদেশ বেতার মধ্যম তরঙ্গ ৮১৯ কিলোহার্জ, এফ এম ১০৬.০ মেগাহার্জ ও ট্রাফিক সম্প্রচার কার্যক্রম ৮৮.৮ মেগাহার্জে এবং ওয়েবসাইট www.betar.gov.bd ও মোবাইল অ্যাপ : Bangladesh Betar থেকে  সরাসরি সম্প্রচার করবে। একই সাথে বাংলাদেশ বেতারের সকল আঞ্চলিক কেন্দ্রের মধ্যম তরঙ্গ ও সংশ্লিষ্ট এফ এম ব্যান্ডে অনুষ্ঠানটি একযোগে রিলে করবে।  

#

বশির/অনসূয়া/শাম্মী/আসমা/২০২২/১৪৪৫ ঘণ্টা
তথ্যবিবরণী                                                                                
                              নম্বর : ১৬১২ 
বিজেএমসি'র ভাড়াভিত্তিক মিলে উৎপাদন শুরুর মাধ্যমে নতুন করে কর্মসংস্থানের সুযোগ তৈরি হয়েছে 

                                                                                                        - বস্ত্র ও পাটমন্ত্রী
নরসিংদী, ৫ বৈশাখ (১৮ এপ্রিল) :   

বস্ত্র ও পাটমন্ত্রী গোলাম দস্তগীর গাজী, বীরপ্রতীক বলেছেন, বাংলাদেশ পাটকল করপোরেশন (বিজেএমসি’র) ভাড়াভিত্তিক মিলে বেসরকারি ব্যবস্থাপনায় উৎপাদন কার্যক্রম শুরু হয়েছে। এসব মিলে নতুন করে অনেকের কর্মসংস্থানের সুযোগ সৃষ্টি হয়েছে। 

আজ নরসিংদীর পলাশে বাংলাদেশ জুট মিলস্ লি: এর উৎপাদন কার্যক্রম পরিদর্শনকালে তিনি একথা বলেন। পরিদর্শনকালে বস্ত্র ও পাট সচিব মো: আব্দুর রউফ, নরসিংদীর জেলা প্রশাসক আবু নইম মোহাম্মদ মারুফ খানসহ অন্যান্যরা উপস্থিত ছিলেন।

মন্ত্রী বলেন, ইতোমধ্যে ২টি জুট মিল (বাংলাদেশ জুট মিলস্ লি:, নরসিংদী এবং কেএফডি জুট মিলস্ লি:, চট্টগ্রাম) ভাড়াভিত্তিক ইজারা প্রদান করা হয়েছে। অপর দু’টি জুট মিল (ক্রিসেন্ট জুট মিলস্ লি:, খুলনা ও হাফিজ জুট মিলস্ লি:, চট্টগ্রাম) এর লিজ কার্যক্রম চলমান রয়েছে। এছাড়াও ১৩টি মিলের জন্য ২য় EoI (Expression of Interest) বিজ্ঞপ্তি প্রকাশের মাধ্যমে ১৮টি জাতীয় ও আন্তর্জাতিক প্রতিষ্ঠানের নিকট হতে ৫৩টি প্রস্তাব পাওয়া গেছে। ইতোমধ্যে প্রস্তাব মূল্যায়ন কমিটি মূল্যায়নপূর্বক প্রতিবেদন বিজেএমসিতে দাখিল করেছে। বিজেএমসি মূল্যায়নকৃত প্রতিষ্ঠানসমূহকে RFP (Request for Financial Proposal) প্রদানের অনুমতি চেয়ে মন্ত্রণালয়ে পত্র প্রেরণ করেছে।

মন্ত্রী আশা প্রকাশ করে বলেন, এ পর্যায়ে আরো কয়েকটি মিল ভাড়াভিত্তিক লিজ প্রদান করা সম্ভব হলে নতুন করে অনেক কর্মসংস্থানের সুযোগ সৃষ্টি হবে এবং এ ক্ষেত্রে অবসানকৃত শ্রমিকগণ অগ্রাধিকার পাবেন।

#

সৈকত/অনসূয়া/পরীক্ষিৎ/মেহেদী/ডালিয়া/আসমা/২০২২/১৩৪০ ঘণ্টা  

তথ্যবিবরণী                                                                                
                                              নম্বর : ১৬১১ 
হজ এজেন্সি সিনসিয়ার ট্রেড এন্ড ট্যুরিজমের বিরুদ্ধে অভিযোগ ২৫ এপ্রিলের মধ্যে মন্ত্রণালয়ে জানাতে হবে
ঢাকা, ৫ বৈশাখ (১৮ এপ্রিল) :   

হজ লাইসেন্স প্রত্যাহারপূর্বক জামানতের ১০ লক্ষ টাকার এফ ডি আর ফেরত প্রদানের আবেদন করেছে ধর্ম মন্ত্রণালয়ের নিবন্ধিত হজ এজেন্সি সিনসিয়ার ট্রেড এন্ড ট্যুরিজম (হজ লাইসেন্স নং-১৩৩)।

সিনসিয়ার ট্রেড এন্ড ট্যুরিজম এজেন্সির নিকট কোন ব্যক্তি অথবা প্রতিষ্ঠানের পাওনা বা অভিযোগ থাকলে আগামী ২৫ এপ্রিলের মধ্যে প্রমাণকসহ ধর্ম মন্ত্রণালয়ে যোগাযোগ করার জন্য অনুরোধ জানানো হয়েছে। 

সম্প্রতি মন্ত্রণালয় এক বিজ্ঞপ্তির মাধ্যমে এই অনুরোধ জানিয়েছে।   

#

মনিরুজ্জামান/অনসূয়া/রবি/শামীম/২০২২/১০২২ ঘণ্টা 

তথ্যবিবরণী                                                                                                                               নম্বর : ১৬১০ 
ওয়াশিংটনে বাংলাদেশ দূতাবাসে ঐতিহাসিক মুজিবনগর দিবস পালিত
ওয়াশিংটন ডিসি, ১৮ এপ্রিল :  

১৯৭১ সালের ১৭ এপ্রিল স্বাধীন বাংলাদেশের প্রথম সরকারের আনুষ্ঠানিক শপথ গ্রহণের ঐতিহাসিক ঘটনাকে স্মরণ করে বাংলাদেশ দূতাবাস, ওয়াশিংটন ডিসিতে গতকাল যথাযোগ্য মর্যাদায় ঐতিহাসিক মুজিবনগর দিবস পালন করা হয়।

দিনের কর্মসূচির মধ্যে ছিল দূতাবাসের বঙ্গবন্ধু কর্নারে জাতির পিতা বঙ্গবন্ধু শেখ মুজিবুর রহমানের প্রতিকৃতিতে পুষ্পস্তবক অর্পণ, মুজিবনগর দিবস উপলক্ষ্যে রাষ্ট্রপতি মোঃ আবদুল হামিদ এবং প্রধানমন্ত্রী শেখ হাসিনা প্রদত্ত বাণী পাঠ, দিবসের তাৎপর্য তুলে ধরে আলোচনা সভা এবং ‘মুজিবনগর সরকার’ শীর্ষক একটি প্রামাণ্যচিত্র প্রদর্শন।

আলোচনায় অংশ নিয়ে রাষ্ট্রদূত শহিদুল ইসলাম জাতির পিতা বঙ্গবন্ধু শেখ মুজিবুর রহমান, জাতীয় চার নেতা এবং ত্রিশ লক্ষ শহিদের প্রতি গভীর শ্রদ্ধা নিবেদন করেন। তিনি বলেন, মুজিবনগর দিবস বাংলাদেশের স্বাধীনতা সংগ্রাম ও মুক্তিযুদ্ধের ইতিহাসে অনন্য এক দিন। 

রাষ্ট্রদূত বলেন, ১৯৭১ সালে মুক্তিযুদ্ধ চলাকালে এদিন মেহেরপুরের বৈদ্যনাথতলা গ্রামের আম্রকাননে স্বাধীন বাংলাদেশের প্রথম সরকার আনুষ্ঠানিকভাবে শপথ গ্রহণ করে। পরে এই বৈদ্যনাথতলাকেই ঐতিহাসিক মুজিবনগর নামকরণ করা হয়। তিনি আরো বলেন, প্রথম সরকার মুক্তিযুদ্ধে নেতৃত্বদানের ক্ষেত্রে তাদের ওপর অর্পিত দায়িত্ব অত্যন্ত নিষ্ঠা ও দক্ষতার সঙ্গে পালন করে এবং স্বাধীন বাংলাদেশের পক্ষে আন্তর্জাতিক মতামতকে সুসংহত করে।

আলোচনা শেষে বঙ্গবন্ধু শেখ মুজিবুর রহমান, জাতীয় চারনেতা এবং শহিদ মুক্তিযোদ্ধাদের আত্মার শান্তি ও মাগফেরাত এবং বাংলাদেশের উত্তরোত্তর সমৃদ্ধি ও অগ্রগতি কামনা করে বিশেষ মোনাজাতের মাধ্যমে দিনের কর্মসূচি শেষ হয়।

